Zaključci sa savjetovanja na temu Upotreba akademskih naučnih/znanstvenih i stručnih zvanja i njihovih skraćenica u Federaciji Bosne i Hercegovine održanog 14.11.2025. godine u Mostaru

1.	Federalno ministarstvo obrazovanja i nauke će uputiti inicijativu i predložiti organizovanje sastanka sa Ministarstvom civilnih poslova BiH u vezi sa daljim koracima za izradu prijedloga Pravilnika o korištenju akademskih naslova. U skladu s čl.  6 stavom 5 Okvirnog zakona (Službeni glasnik BiH, broj 59/07, 59/09), Ministarstvo civilnih poslova Bosne i Hercegovine je ono koje pokreće postupak izrade prijedloga Pravilnika o korištenju akademskih naslova, te stjecanju naučnih i stručnih zvanja na osnovu analize postojećeg stanja u svim nadležnim obrazovnim vlastima. U skladu sa svojim nadležnostima i u cilju postizanja konsenzusa u postupak je pored nadležnih obrazovnih vlasti potrebno uključiti: Rektorsku konferenciju, visokoškolske ustanove, Centar za informisanje i priznavanje dokumenata u oblasti visokog obrazovanja (CIP), Agenciju za razvoj visokog obrazovanja i osiguranje kvaliteta u BiH (HEA), Ministarstvo za naučno-tehnološki razvoj i visoko obrazovanje Republike Srpske i Federalno ministarstvo obrazovanja i nauke.
2.	Postojeći postupak izrade Kvalifikacijskog okvira u Bosni i Hercegovini potrebno je iskoristiti kao još jednu od platformi na kojoj treba aktualizirati potrebu za izradom navedenog Pravilnika.
3.	Sve regulisane profesije, posebno one koje su definisane EU Direktivom o regulisanim profesijama 2005/36/EZ i 2013/55/EU trebaju organizovati sastanke svojih jedinica (komora) i usaglasiti prijedloge akademskih i stručnih naziva, njihove skraćenice i način njihovog korištenja.
4.	Federalno ministarstvo obrazovanja i nauke u koordinaciji s Ministarstvom civilnih poslova BiH može pokrenuti inicijativu prema Rektorskoj konferenciji i visokoškolskim ustanovama za reviziju i/ili izadu novog “Uputstva o metodološkom okviru i principima za izradu pravilnika o klasifikaciji naučnih oblasti, polja i grana” (Službeni glasnik BiH, broj 47/12) na osnovu analize primjene ili adekvatnosti predložene Revidirane klasifikacije područja nauke i tehnologije (FOS) po Frascatijevom priručniku na visokoškolskim ustanovama u BiH, koji su ishodište obrazovnih kvalifikacija, odnosno akademskih naziva u BiH. 
5.	Potrebno je u konsultacijama sa sektorom obrazovanja i predstavnicima tržišta rada, usaglasiti termine “akademski naziv”, “(akademska) titula”, “stručni naziv”, “stručno zvanje” i dr. te definisati njihovo značenje, kako bi se osigurala ispravna upotreba u kontekstu obrazovanja i tržišta rada.

